Nafarroako Parlamentuko Mahaiak, 2010eko martxoaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amanda Acedo Suberbiola andreak aurkeztutako galdera, jakiteko langileak hartzeko zenbat deialdi onetsi diren, hautapen-prozesua zenbatetan hasia den eta zenbat eten diren edo zenbatetan aurkeztu den errekurtsorik 2007an, 2008an eta 2009an.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko martxoaren 22an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parlamentu-taldeko foru parlamentari Amanda Acedo Suberbiolak, Legebiltzarreko Erregelamenduan ezarritakoaren babesean, honako galdera hau egin dio Nafarroako Gobernuko Lehendakaritza, Barne eta Justizia Departamentuari, idatziz erantzun dezan:

Kontuan harturik langile-kudeaketaren bilakaera, eta, zehazkiago, lanpostu hutsak eta haien betetzea, honako galdera hauen erantzuna jakin nahi nuke:

1.- 2007, 2008 eta 2009ko abenduaren 31n zenbat lanpostu-deialdi zeuden onetsita Nafarroako Foru Komunitateko administrazioaren zerbitzurako?

2.- Zenbat deialditan zegoen hasita hautapen-prozesua 2008, 2009 eta 2010eko otsailaren 15a baino lehenago? Xehaka bitez lanpostuak eta haien mailak.

3.- Azken hiru urteotan, zenbat deialdi eten dira, zer lanposturi eragiten diete eta zergatik eten dira? Haietako zenbati berrekin zaie? Zenbat ebatzi dira, eta zer egunetan hasi dira langileak kasuko lanpostuko jardunean?

4.- Duela zenbait urte etendako deialdietako lanposturik edo denbora-mugarik gabe eten izanaren ezaugarriak dituen lanposturik ba al dago? Zein lanpostu dira horiek? Zein dira egoera horren zergatiak?

5.- Zenbat errekurtso aurkeztu zaizkie lanpostu publikoen deialdiei azken hiru urteotan? Zein da errekurtsoen emaitza-indizea?

Iruñean, 2010eko martxoaren 15ean 

Foru parlamentaria: Amanda Acedo Suberbiola

